
					এই পাতাটির মুদ্রণ সংশোধন করা প্রয়োজন। 
R) O उछाद्मङ-°iब्रिाeन ।
চেষ্টা করিতে হইবে। এখনকার যে সকল বিশ্ববিদ্যালয়ে উচ্চবিজ্ঞান ও শিল্পশিক্ষার সাজসরঞ্জাম নাই বা যাহাতে গভীর ভাবে বিষয়গুলি পৰ্য্যালোচনা ও সাধনা করিবার সুযোগ দেওয়া না হয়, সেই সকল শিক্ষাকেন্দ্র সর্বাঙ্গীন পূর্ণতা লাভ করিয়াছে বলিয়া স্বীকার করা যায় না। প্রাচীন বিদ্যাগুলি সংরক্ষণ করিয়া সেই সঙ্গে আপনাদিগকে পাশ্চাত্য শিক্ষাবিজ্ঞানের পথে অগ্রসর হইতে হইবে। শিক্ষাভিমানী যুবককে চরিত্র গঠনও করিতে হইবে, নতুবা শিক্ষার কোন ফল নাই। আপনারা জানাইয়াছেন যে আপনারা এই গুরুতর দায়িত্ব উপলব্ধি করিতেছেন । এই কল্যাণকর কাৰ্য্যে ঈশ্বর আপনাদের সহায় হউন, ইহাই আমার কামনা । আপনাদের আদর্শ উচ্চ হউক এবং সেই আদর্শ অবলম্বনের চেষ্টা অক্ষুন্ন হউক, আপনারা অবশ্যই কৃতকাৰ্য্য হইবেন।
ছয়বৎসর পূর্বে আমি ইংলণ্ড হইতে ভারতবর্ষের প্রতি আমার গ্ৰীতি ও আন্তরিক সহানুভূতির বাৰ্ত্তা জানাইয়াছিলাম, আজ ভারতবর্ষে দাঁড়াইয়া আমি ভারতবাসীকে ভবিষ্যতের আশার কথায় * উদ্বোধন করিতেছি। এ দেশের সর্বত্র আমি নবজীবনের সম্পন্দন ও প্রেরণা লক্ষ্য করিতেছি । শিক্ষাই আপনাদের আশার দ্বার উন্মুক্ত করিয়াছে। শিক্ষার ক্রমোন্নতিতে আপনার আশার উচ্চতর সোপানে আরোহণ করিবেন।
দিল্লীতে আমার আদেশানুসারে ঘোষণা করা হইয়াছে, যে মন্ত্রণাসভাধিষ্ঠিত আমার প্রতিনিধি ভারতবাসীর শিক্ষার জন্য প্রচুর অর্থ প্ৰদান করিবেন। আমার ইচ্ছা সমগ্ৰ ভারতবর্ষে অসংখ্য কলেজ ও স্কুল স্থাপিত হউক, এই সকল বিদ্যালয় হইতে শত শত কৰ্ম্মক্ষম যুবক-বিশ্বাস ও চরিত্রবলে বলীয়ান হইয়া কৰ্ম্মক্ষেত্রে প্রবেশ পূর্বক কৃষিবাণিজ্য প্রভৃতি সর্বববিভাগে সফলতা লাভ করুন। আমার আরও ইচ্ছা যে শিক্ষার অবশ্যম্ভাবী ফললাভ করিয়া ভারতবর্ষের গৃহশ্ৰী উজ্জ্বলতর হউক, ভারতবাসীর শ্ৰম কৰ্ত্তব্যের অনুসরণ করিয়া মধুরতর হউক এবং তঁহাদের জ্ঞানোন্নতির সঙ্গে সঙ্গে স্বাস্থ্য ও স্বাচ্ছন্দ্য উচ্চতর ভিত্তিতে বিরাজিত হউক। আমার প্ৰতি এবং আমার বংশীয় রাজকুলের প্রতি আপনাদের অনুরাগের কথা শুনিয়া তৃপ্ত হইয়াছি, ভারতবর্ষের সহিত ইংলণ্ডের শ্ৰীতিবৰ্দ্ধনের জন্য আপনার সচেষ্ট এবং ইংরাজশাসনের নানা সুফল আপনার উপলব্ধি করিয়াছেন, শুনিয়া আমি বিশেষ শ্ৰীতি লাভ করিয়াছি । আপনাদের শ্ৰদ্ধাভক্তিপূর্ণ অভিনন্দন পত্রের জন্য আমার ধন্যবাদ গ্ৰহণ করুন।”

	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







